
					Kaca puniki kavalidasi
I Gusil Pulu Anlara

wénten kantenang titiang ané kasambat raksasa, namung tuah kakantenang titiang rérodan kambing ané magruyuan majalan bareng-bareng marerod di marginé. Pangangoné ngatehang madukan dadi abesik sig rérodan biri-biriné. Napi punika sane kasengguh musuh ageng. sane maparab Sri Ralu Sahbana?"

Cokorde Danna lantas nimbal.

"E é é é é é, Cai Sadara' Baan gerap cainé ané ngranayang! Cai nepukin kambing! Krana keto unduke ulian peliat caine suha kasunglap. Kemo cai makelid suba'"

Tumuli  raris  Cokorde Darma  ngengap laut ngandika.

"Duh, Ratu Sri Jayapati' Cingakin ja titiang mangkin ngamuk ring mesehe sami iriki ".

Laut ida nelejek basangne I Cograh ane lantas naluju numbrag mamargi manuju rérodan kambing biri-birine.

"Ih, iba Ratu Sahbana l Ratu nista sujati. Ngelah agama ane kabanggaan Cai , nanging tuara patut kalaksanayang, tuah ngarepang momo angkara soroh keneh raksasa ane corah. Ento tuara patut manut Tuan Allah. Para dara muah papa budi patut pesan katulungin. I Sudarsana ne jani manimbalin!"

Kéto jejeritané sambilanga nguyeng tumbak ané muncukne nujahang kemo mai tuara maunduk, Kambinge lantas trobosa nganti kambinge sambrag malaib pablesat sempiar mabelasan. Ada ané kalusuk kena tumbak, asing kena tumbak manyungkiling mati, Pangangone engsek76

